
Rig alle korrespondensie i.v.m. hierdie skrywe aan die Gemeenskaplike Kerkkantoor vir aandag van:
Ds. HSW Strauss
redakteur@apk.co.za

28 Oktober 2020

OMSENDBRIEF 17/2020
GEMEENTELIKE INTEKENVORM: DIE BOODSKAPPER 2021

Aan alle skribas van gemeentes

Dit word weer dié tyd van die jaar dat gemeentes vir die volgende jaar beplan. Aangeheg is u intekenvorm vir Die Boodskapper vir 2021. Ons beskou hierdie as ’n broodnodige publikasie vir alle gelowiges in Suid-Afrika, in besonder die AP Kerk. Dink aan meningsvormers en ander behoudendes in u omgewing en sorg asseblief dat hulle gereeld ’n eksemplaar in die hand kry. Indien moontlik, oorweeg dit selfs om hulle op ’n maandelikse kopie in te teken (al is dit net die elektroniese weergawe). Die Boodskapper verskyn 10 keer per jaar (dit wil sê: elke maand, behalwe Augustus en Januarie wat saam met die voorafgaande maand verskyn). 

Sinode 2017 het weereens beklemtoon dat die kerkverband Die Boodskapper as ’n uiters belangrike kommunikasiemiddel beskou en dat dit die verantwoordelikheid van kerkrade is om te sorg dat die blad by elke besoekpunt uitkom en die Jeugboodskapper by alle verbondskinders. 

Ons bring ook weer die sinodale besluit onder u aandag waarvolgens persone wat die afkon-digings behartig, versoek word om spesifieke artikels, berigte, ensovoorts, deur middel van kernagtige inligting onder die gemeente se aandag te bring. Dit skep ’n vooruitsig na die nuutste uitgawe en dit werk beslis. Betrek gerus ook die jeug deur ook na artikels of bydraes in Die Jeugboodskapper te verwys.

Intekengeld vir Die Boodskapper sluit ook intekengeld vir die jeugblad (Die Jeugboodskapper) in. Bepaal die getal eksemplare so noukeurig moontlik. Voltooi meegaande vorm (ingesluit in hierdie omsendskrywe) en stuur terug vóór 26 November 2020. Ter wille van die administrasie versoek ons u om asseblief deur die loop van die jaar sover moontlik by dié getal te hou.

U kerkraad kan op een van drie wyses inteken:
1. Die volle bedrag verskuldig (vooruitbetaalbaar teen 23 November 2019).
2. Verdeel die volle bedrag tussen 1-12 paaiemente (volle bedrag betaalbaar vóór 22 November 2020).
3. Gee ’n bydrae volgens die kerkraad se vermoë. Indien dit minder is as die volle bedrag waarvoor u aanspreeklik is, moet u versoek eers deur die Publikasiekommissie (PK) oorweeg word. Indien die PK nie so ’n versoek ontvang en gunstig oorweeg het nie, sal u gemeentes slegs die aantal eksemplare gelykstaande aan die bedrag wat u inbetaal, ontvang. Hou in so ’n geval asseblief in gedagte dat ’n ander kerkraad dan vir u balans sal moet instaan.

INTEKENGELD VIR 2021 (Daar is 10 uitgawes per jaar)
1. R270,00 per jaar – enkelintekenare (vir die nodige vorm stuur asseblief ’n e-pos na boodskapper@apk.co.za).
2. R180,00 per jaar wanneer 25 eksemplare of meer deur ’n gemeente bestel word. Slegs as dit as eenheid versend word en nie na individuele adresse gestuur word nie.
3. R180,00 per jaar vir ’n gemeente wat minder as 25 besoekpunte het mits vir elke besoekpunt ingeteken word; anders R270,00 per jaar.
4. [bookmark: _GoBack]R100,00 per jaar vir elektroniese intekenare.
Ons wil kerkrade graag aanmoedig om hierdie opsie te oorweeg. U kan moontlik ’n opname in ’n gemeente doen van lidmate wat sal verkies om Die Boodskapper eerder elektronies te ontvang. Die voordele hiervan is dat dit heelwat goedkoper is, dat die interaktiewe aard van die blad dit ’n lekker-lees-ervaring maak en soektogte vergemaklik. Dit is ook ’n baie bekostigbare wyse om meningsvormers en persone buite die AP Kerk aan die standpunte van die AP Kerk bloot te stel. Indien kerkrade dit oorweeg om van hul gemeentelede op die elektroniese weergawe in te skryf, benodig ons slegs ’n lys met die betrokke lidmate se name, e-pos-adresse en ID-nommers. 

DIE BOEKWINKEL
Ons wil eerstens al ons gemeentes en lidmate bedank vir hulle ondersteuning deur die jaar. Dit was ’n uitsonderlike moeilike jaar en daarom is ons so dankbaar vir elkeen wat, ten spyte van die omstandighede, steeds Die Boekwinkel ondersteun het.

Neem asseblief kennis dat 20 November 2020 die laaste kans is vir bestellings by Die Boek-winkel. Enige bestellings ná hierdie afsnydatum sal ongelukkig moet oorstaan tot volgende jaar. Hou dus rekening hiermee ten opsigte van byvoorbeeld die bestelling van verbondsonderrig-materiaal vir 2021.

KOERIER
Weens die onbetroubaarheid van die Suid-Afrikaanse posstelsel, het die PK besluit om voortaan alle bestellings deur middel van ’n koerier te versend. Indien u dus in die toekoms ’n bestelling by Die Boekwinkel plaas, maak asseblief seker dat hulle ’n adres het waar die koerier die pakkie(s) moet aflewer, asook twee telefoonnommers. 

Ons vertrou dat hierdie besluit sal help om baie van die frustrasie wat ons tans beleef, op te los.


Vriendelike groete

Ds. HSW Strauss
Redakteur: Die Boodskapper


	GEMEENTELIKE INTEKENVORM: Die Boodskapper 2021
LW: Voltooi en faks/e-pos hierdie vorm na 086 559 7239 of boekwinkel@apk.co.za

	Gemeente:
	

	Rekeningnr.:
	

	Fisiese adres vir koerier:
	

	
	

	Telefoon:
	

	Selfoon:
	

	E-pos:
	



	Bestelling

	Getal eksemplare per uitgawe van Die Boodskapper (DB)
	

	Eksemplare per uitgawe van Die Jeugboodskapper (gratis)
	

	Die koste (getal x R180,00/R270,00) t.o.v. 2021 beloop
	R

	Getal besoekpunte
	



	Posgeld (Koerier)

	Ons is bereid om ’n bydrae ten opsigte van posgeld te maak (Kyk Handelinge Sinode 2001, bladsy 496 bo.)

	JA (merk met X)
	
	NEE (merk met X)
	

	Indien wel, eenmalig:
	R
	of per maand
	R



	Ons vereffen ons intekengeld soos volg

	Die volle bedrag verskuldig
	R

	’n Maandelikste bedrag van
	R

	’n Bydrae volgens die kerkraad se geldelike vermoë soos gereël volgens ’n besluit van die Publikasiekommissie
	R

	Bykomende donasie
	R





	


	
	


Skriba/Kassier	Datum

NB: Hou asseblief ’n afskrif hiervan vir u eie rekorddoeleindes!

